
Mateu 5:3; 3 Nefi 12:3 Skamësit në frymë. Të jemi të përulur ose “të pranojmë 
me mirënjohje varësinë tonë nga Zoti – të kuptojmë 
se kemi nevojë të vazhdueshme për përkrahjen e 
Tij. Përulësia është një mënyrë pranimi që talentet 
dhe aftësitë tona janë dhurata nga Perëndia” (Gospel 
Topics [Temat e Ungjillit], “Humility” [“Përulësia”],   
topics.ChurchofJesusChrist.org). 

Mateu 5:4 Vajtojmë. Të ndiejmë dhe shprehim pikëllim për diçka. 
Një person mund të vajtojë për sprovat e vdekshmërisë 
që përjeton vetë dhe të tjerët. Një person mund të vajtojë 
edhe për shkak të pikëllimit nga mëkati.

Mateu 5:5 Zemërbutë. Të jemi “‘besimtarë, të drejtë, të përulur, të 
mësueshëm dhe të durueshëm nën vuajtje’ [Udhëzuesi 
për Shkrimet e Shenjta, ‘Zemërbutë, Zemërbutësi’, 
scriptures.ChurchofJesusChrist.org]. Ata që zotërojnë 
këtë cilësi, janë të gatshëm t[a] ndjekin Jezu Krishtin … dhe 
karakteri i tyre është i qetë, i butë, tolerant dhe i bindur” 
(Ulises Soares, “Jini të Bindur dhe të Përvuajtur në Zemër”, 
Ensign ose Liahona, nëntor 2013, f. 9).

Mateu 5:6; 3 Nefi 12:6 Të uritur dhe të etur për drejtësi. Të kemi një dëshirë 
të madhe për ta ditur dhe bërë vullnetin e Perëndisë.

Mateu 5:7 Të mëshirshëm. Të jemi “të dhembshur, të 
respektueshëm, falës, të butë dhe të duruar, edhe kur 
jemi të vetëdijshëm për mangësitë e të tjerëve” (Gospel 
Topics [Temat e Ungjillit], “Mercy” [“Mëshira”],  
topics.ChurchofJesusChrist.org).

Mateu 5:8 Të pastër në zemër. Për t’u numëruar mes atyre që “e 
duan Zotin, që përpiqen ta ndjekin Atë dhe t’i zbatojnë 
urdhërimet e Tij, që po përpiqen fort të bëjnë jetë të 
virtytshme dhe të durojnë me besnikëri deri në fund. 
Të pastrit në zemër janë ata që i kontrollojnë mendimet 
e tyre për ta mbajtur veten të lirë nga fantazitë dhe 
veprimet e pamoralshme” (Sheldon F. Child, “Words of 
Jesus: Chastity”, Ensign ose Liahona, janar 2003, f. 44).

Mateu 5:9 Përpiqen për paqen. “Të ndihm[oni] njerëzit që të 
dallojnë të përbashkëtën kur të tjerë shikojnë mospajtime” 
(Henri B. Ajring, “Të Mësosh në Priftëri”, Ensign ose Liahona, 
maj 2011, f. 63).

Mateu 5:10–12 Të përndjekur për hir të drejtësisë. Të jemi të gatshëm 
të bindemi dhe ta mbrojmë Jezu Krishtin dhe mësimet 
e Tij, edhe kur mund të na tallin apo keqtrajtojnë kur e 
bëjmë këtë.

